
Интервью әдә-
бият укытучысы 

белән 

Безнең
 уңышлар!

Безнекеләрне 
бел! 

Безнекеләрне 
бел! 

Чистай күппрофиленда ур-
нашкан “Наследие” тарихи му-
зее һөнәрләр турында белү уры-
ны  гынә түгел, укып һөнәр ал-
ган кешеләрнең югары уңыш-
ларга ирешкән хезмәт батырла-
рының - гади кешеләрнең  яз-
мышлары белән танышу урыны  
белән беррәттән, яшьләр, сту-
дентлар белән очрашу урыны да.

Безнең музейда һөнәри бе-
лем буенча белем алу, үз өстеңдә 
эшләү, иҗади  эшләр алып ба-
рырга да, үстерергә мөмкин-
лекләр бар:

-үз тамырларыңа кызыксыну 
уяту хисләре тәрбияләү,сайла-
ган һөнәрнең кирәклеген аңлау;

- гаиләдә, якыннарыңның  
хезмәт  юлын үткәндә батыр-
лыклары турында белү өчен 
гаилә һәм дәүләт архивларында 
эзләнүгә этэргеч булдыру.

Әлеге эшләр укучыларда 
үзеңнең гаиләңне, үз халкың-
ның  хез-мәт юлын өйрәнергә, 
үзләрендә милли үзаң, әхлакай 
тәрбия  сыйфатларын бирүдә 
зур этәргеч булып тора.Үзеңнең  
эзләнү эшләреңә дөрес анализ 
ясарга да ярдәм итә, проект һәм 
тәгъдим итү эшчәнлеген актив-
лаштыруга  булыша.

Музейда дәресләрне үткәрү  
вакытында  күрсәтмәлелек ләр-
не күрсәтү, карау - белем бирү 
өлкәсендә һөнәри уку йортының  
язмышы, үткәне турында күбрәк 
белергә этәргеч була. Студкет-
ларда кызыксыну хисләре тәр-
бияли. Безнең музей яшьләрне 
тәрбияләү өлкәсендә аеруча зур 
урын алып тора.Тормыш яңа-
лыклары яктырыла, туган җир-
гә, илгә ярату, бер-береңә хөр-
мәт хисләре тәрбияләнә. Эш-
че һөнәрләренең борынгыдан 
килгән хезмәт икәнен, аның 
һәрвакыт кирәклеге турында 
яшьләребезгә җиткерү тору два 
югары бәяләнә. Музейга кил-

гән кунаклар да кызыксынып 
тыңлыйлар, һөнәри уку йорты-
ның нинди зур эшләр башка-
руын күреп, үткәннәрнең язмы-
шларын белеп, эшче һөнәренең 
кирәклкген аңлап, уңай фикердә 
китәләр.

Мин  чын күңелемнән үзем-
нең хезмәттәшем Котельнико-
ва И.М, Хакимова А.З., Беля-
ева С.Ю. га иҗади эштә дөрес 
юнәлеш биргәннәре, әзерләүдә 
ярдәм иткәннәре, оештырган-
нары өчен рәхмәтлемен. Шул 
ук вакытта көллият укытучыла-
рына, элек шушы уку йортын-
да эшләгән, музейга үзләре өчен 
дә бик кадерле булган  әйбер-
ләрен музейга бүләк иткәннәре 
өчен укытучыларга да чиксез 
рәхмәтемне җиткерәсем килә.
Киләчәктә тә музей  башка уку 
йортлары, музейлары, иҗади 
оешмалар, уку йортын тәмамлап 
чыккан хезмәт кешеләре  белән 
тыгыз  элемтәдә эшләр дип ыша-
нып калам.

Һөнәри белем тарихына рә-
хим итегез!

Көллият директоры 
Ольга Александровна 

Еремеева

24 нче октябрьдә безнең көл-
лияттә республика күләмендә 
“Тамырларны саклап – киләчәк-
кә”темасы белән бәйге булып уз-
ды.”Йөрәгем җылысын бирәм”  
исеме белән эссе бәйгесендә  та-
тар теле һәм әдәбияты укытучы-
сы Шәйхетдинова Розалия Ха-

рис кызы катнашты һәм икенче 
урынга лаек булды.Бәйгедән соң 
безнең арада шундый әңгәмә 
булды.

-Сезнең эсседәге геройлар 
тормыштанмы?

-Әйе, алар минем укучыла-
рым.

-Әйтегез эле, Сез укытучы 
һөнәрен кайчан сайладыгыз?

- Кечкенәдән үк,төгәлрә-
ге,дүртенче сыйныфта укыган-
да.

-Һөнәрегез сезгә ошыймы?
-Мин бәхетле кеше.Мине го-

мерем буе яраткан һөнәрем оза-

та бара. 36 елдан артык 
яраткан укучыларым 
арасында.

-Чыннан да, Сез бик 
бәхетле кеше икәнсез.
Сезгэ  тагын да зуррак 
иҗади уңышлар,сау-
лык телибез. Әңгәмәгез 
өчен бик зур рәхмәт.

Миңа журналист 

буларак төрле һөнәр 
ияләре белән еш 
очрашырга туры килә.
Менә мин Чистай Үзәк 
китапханәсендә.Уку за-
лында кеше шактый 
күп. Мин килеп кер-
гәндә “Энҗеләр “әдә-
би берләшмәсендә ис-
кә алу кичәсе бара иде.

Кичәне берләшмә рәи-
се Розалия Харис кы-
зы һәм аның сәркәти-
бе Зөһрә Ралиф кызы 
алып бардылар. Бүген-
ге  кичә якташ язучы-
быз, яраткан шагый-
рәбез Флера Тархано-
ва иҗатына багышлан-
ды диде, Розалия Ха-
рис кызы. Язучыбыз-
ның тормышына, иҗат 
юлына багышланган 

шигырьләре тыңлан-
ды, очрашуларда бул-
ган вакыйгаларны ис-
кә төшерделәр өзекләр 
укылды. Чистай җирле-
гендә яшәп иҗат итүче 
язучыларыбыз шагый-
рәгә багышлап язган 
үзләренең иҗат җиме-
шләре белән танышты-
рдылар.

Гөльназ Гилязева

Интервью әдәбият укы-
тучысы белән 

        
Газиз Ана теле!                                                                                              

Минем өчен шушы 
телдә                                     

кояш чыга, җир әй-
ләнә, йолдыз калка.
Минем өчен шушы 

телдә -
Тормыш гаме, бәхет  

тәме, дөнья яме.                                                  
М.Галиев

 Кылычтан кыел-
маган, упкынга убыл-
маган, алтынга алдан-
маган, Ходай кодрәте 
белән иңдерелгән газиз 
Ана телем! Менә мин 
синең олылыгың кар-
шында гади бер кызың 
булып баш иям, үткән-
нәрдә калыр, киләчәк-
кә барыр юлымда сиңа 
тугрылыклы булырга 
ант итеп мөгаллимлек 

итәм.
24 нче октябрьдә 

Чистай күппрофильле 
көллиятендә «Тамыр-
ларны саклап-киләчәк-
кә» дигән конкурс уз-
дырылды. Республи-

каның 37 көллиятен-
нән, 75 студент катна-
шты. Безнең көллият-
нең студентлары Варла-
мова Р.В. һәм Юлдаше-
ва Л.М. җитәкчелегендә  
«Хәзинә» иҗади бәйге-
сендә I  урын алдылар.

Халык авыз иҗаты – 
әдәби һәм тарихи мира-
сыбызның гүзәл бер хә-
зинәсе ул. Без анда бик 
ерак гасырлар авазын 
ишетәбез, безнең чор 
бизәкләрен дә күрәбез. 
Борынгы бабалырыбыз 
акылы, зирәклеге, моңы 
җорлыгы, матур йола-
лар, гореф – гадәтләр 
тудырган. Зирәк акыл-
лы күңелле, шаян тел-
ле халкыбыз күңелендә 
яшәгән телгә сак караш 
уята,туганнарга, дусла-
рга бөтен кешеләргә 

хөрмәт тәрбияли. 
   Максатым - 1) яшь 

буынның күнеленә Ту-
ган илем,туган телем, 
туган халкым дигән иң 
мөкатдәс төшенчәләр-
не талисман итеп урна-

штыру;
2) Яшьләрнең җыр-

лы-моңлы , биюле уен-
нары аша гасырлар бу-
енча 

үткәрелгән татар ха-
лык йола бәйрәмнәрен 
саклап калу; 

3) Киләчәк буынны 
милли традицияләр ни-
гезендә тәрбияләү; 

4) Уен барышын-
да җанлы диалог, һәр 
төрле сөйләшләр, көл-
ке, аша студентларның 
сөйләм телен үстерү 

Бурычлар: 
1) Яшьләрне уен аша 

татар халык йолалары 
белән таныштыру; 

2) Киләчәк буын-
нарны милли традици-
яләрдә тәрбияләү ниге-
зендә халкыбыз рухы-
ның аерылгысыз бер 
өлешен тәшкил иткән 
уеннарыбызның юга-
луына юл куймау; 

3 ) Х а л к ы б ы з н ы ң 
милли традицияләрен 
җыйнау, матбугатта ба-
стыру . 

Актуальлек:
Кичке уеннар элек-э-

лектән татар халкының 
иң матур, иң күркәм йо-
лаларыннан саналган. 
Җәйге матур кичләрдә, 
кояш баткач, картлар ят-
кач, су буйлары, урман 
аланнары, ямь-яшел бо-
лыннар яшьләрнең шат 
авазларына күмелгән. 
Кичке уеннарда җыр-
бию, уен-көлке бер генә 

минутка да тынып тор-
маган. Анда җырлы-би-
юле түгәрәк уеннары, 
ике урам арасында җыр 
ярышлары, шаян такма-
клар әйтешү, күмәк һәм 
ялгыз биюләр,кызыклы 
уеннар уйналган.Кич-
ке уеннарда егетләр һәм 

кызлар бер-берсе белән 
танышкан-кавышкан-
нар,күрешкән-сөеш-
кәннәр, вәгьдәләр би-
решкәннәр. Шуңа күрә 
дә кичке уеннар яшьләр-
нең иң яраткан уры-
ны булып саналган. Го-
мумән хәзер традицион 
халык уенннарының ак-
тив кулланыштан китүе 
ачык күренә. Әгәр дә 
без киләчәк буыннарны 
милли традицияләрдә 
тәрбияләү зарурлыгын 
таныйбыз икән, халык 
рухының аерылгысыз 
бер өлешен тәшкил 

(дәвамы 4 битә)      

Безнең уңышлар!



Минем исемем Гөль-
наз. Сезне үзем белән 
якыннанрак танышты-
расым килә. Мин Чи-
стай районының күр-
кәм бер почмагында 
урнашкан – Каргалы 
авылында дөньяга кил-
гәнмен. Кечкенәдән үк 
туган ягымның гүзәл 
табигатенә сокланып, 
халкымның матур го-
реф-гадәтләрен күреп 
үстем. 

Мәктәптә укыган 
елларда татар әбәдия-
ты дәресләрен бик яра-
та идем. Татар шагый-
рьләре, язучыларының 
әсәрләрен һәрвакыт 
укый килдем. Шигъри-
яткә аерым кызыксы-
нуым булуда әбием Го-
лия йогынтысы бик зур 
дип саныйм. Чөнки әби-
ем ике шигырьләр җы-
ентыгы авторы. Аның 
китап битләрендә ба-
сылган шигырьләрен 
бик теләп, хисләнеп 
укыйм. Аларда миңа 
таныш булган таби-
гать матурлыгы, туган 
халкым кичерешләре, 
якын кешемнең уй-той-
гылары чагылыш тап-
кан. Шуңа күрәдә алар 
миңа аеруча якын һәм 
мөһим.

Милли кыйммәтләр-
не саклап килүче татар 
гаиләсендә туып-үскән-
гәдер, минеһәрвакыт 
туган ягымның та-
рихы, туган телемнең 
үткәне һәм киләчәге 
борчый килде. 

Т о р м ы ш ы м д а г ы 
шушы мизгелләр ба-
рысы бергә миндә 
иҗатка чын мәхәб-
бәт уяткандыр да, мө-
гаен. Күңелемдә бул-
ган уй кичерешләремдә 
еш кына кәгазь бит-
ләрендә чыгара башла-
дым, бик теләп инша-
лар яза идем, үзебезнең 
район газетасында бе-
ренче мәкаләләрем чыга 

башлады.
Белгәнебезчә, авыл 

җирендә хезмәткә ае-
рым игътибар би-
релә. Мине дә әти-әни-
ем хезмәт сөючән итеп 
трбияләяделәр, шуңа 
да мин эшче һөнәрләре 
белгечлекләре буенча 
белем бирүче күп про-
фильле көллияткә укы-
рга кердем. Биредә ми-
нем өчен яңа тормыш 
башланды: яңа та-
ныш-белешләр, дуслар, 
курсташлар, яңа бе-
лемнәр. Ә иң мөһиме – 
биредә миңа һөнәр алу 
гына түгел, ә иҗади 
яктан үсеш алу мөм-
кинлеге дә ачылды. 

К ө л л и я т е б е з н е ң 
берничә ел дәвамын-
да эшләп килүче  үз га-
зетасы бар. Нәкъ менә 
ул минем иҗади пла-
нарымны тормышка 
ашыру өчен менә дигән 
мәйдан булды. Үземнең 
мәкаләләремдә мин эш-
че һөнәрләрнең әһәми-
ятен, аның бүгенгесе 
көндә бигрәк тә акту-
аль булуын, абруен күр-
сәтергә тырышам.

Сезне күптән тү-
гел узган “Абилимпикс” 
һөнәри осталык буенча 
чемпионат турында-
гы репортажым белән 
таныштырып үтәсем 
килә.

Безнекеләрне бел!
Чистайлылар “Аби-

лимпикс” чемпиона-
тында һөнәри осталы-
кларын күрсәттеләр

30 октябрьдә, Ка-

зан шәһәрендә безнең 
Чистай күп профильле 
көллият студенлары ел-
саен сәламәтлек мөм-
кинлекләре чикләнгән 

кешеләр арасында уз-
дырыла торган “Аби-
лимпикс” чемпиона-
тында катнаштылар.

Кече бизнес һәм эш-
мәкәрлек көллияте һәм 
Казан төзелеш көллия-
те мәйданнарында уз-
ган төбәк чемпиона-
тында безнең көллият 
командасы вәкилләре 
5 компетенция буенча 
чыгыш ясадылар. Әй-
тергә кирәк, көндәшлек 

көчле булды. Чемпио-
натта барлыгы 25 ком-
петенция буенча ике 
йөздән артык конкур-
сант дәгъва белдерде.
Чагыштыру өчен: уз-
ган ел нибары 7 компе-
тенция тәкъдим ител-
де. Шунысы да мөһим 
– конкурста төп бел-
гечләр булып эш тәкъ-
дим итүчеләр тора.

Көндәшлек көчле бу-
луга карамастан, без-
нең команда вәкилләре-
нең тырышлыгы һәм 

һөнәри осталыгы юга-
ры бәяләнде, егетләр 
һәм кызларга уңыш ел-
майды!

Чистайлылар бел-
дерелгән биш компе-
тенциянен дүртсендә 
призлы урыннар яула-
дылар. 

“Икмәк-күмәч әй-
берләре пешерү” ком-
петенциясендә Н.Бали-
на җитәкчелеге астын-
да чыгыш ясаучы Л.И-
бах 3 урын алды.“Те-
гүче” компетенция-
сендә С.Габдулвалее-
ва җитәкчелеге астын-
да катнашкан Т.Ермо-
лаева һәм “Агач буен-
ча кисү” компетенция-
сендә А.Копьев җитәк-
челеге астында катнаш-
кан Е.Четыркин икен-
че урынга лаек булды-
лар. Ә “Сәнгатьле чи-
гү” компетенциясен-
дә С. Зюлина җитәкче-
леге астында чыгыш 
ясаучы Полина Нович-
кова җиңүгә иреште 

һәм 20-23 ноябрьләрдә 
Мәскәүдә узачак ин-
валидлар һәм сәламәт-
лек мөмкинлекләре 
чикләнгән кешеләр ара-
сында уздырыла торган 
“Абилимпикс” чемпио-
натында катнашу мөм-
кинлеге алды.

Һичшиксез, әле-
ге тәҗрибә көлли-
ят студентлары өчен 
бик әһәмиятле һәм кы-
зык булды. Алар безне 
киләчәктәдә уңышла-
ры белән шатландырыр 

Безнекеләрне бел!

дип көтәбез! Ә Полина Нович-
ковага Мәскәүдән дә җиңү яулап 
кайтуын телибез!Афәрин!

Белешмә
«Абилимпикс» – халыкара 

коммерцияви булмаган хәрәкәт. 
Аның төп максаты – инвалид-
лыклары булган яки сәламәт-
лек мөмкинлекләре чикләнгән 
кешеләрне һөнәри белем алуга 
өтәрү, алар өчен һөнәри ориент-
лаштыру үткәрү.

Көллиятебез студенты 
Мәскәүдә милли чемпионатта 
булып кайтты.

20 ноябрьдән 23 ноябрь-
гә кадәр Мәскәүдә инвалидлар 
һәм сәламәтлек мөмкинлекләре 
чикләнгән кешеләр арасында уз-
дырыла торган “Абилимпикс” 
чемпионаты узды.

Анда төбәк чемпионатында 
җиңүче Чистай күп профильле 
көллият студенты Полина Но-
вичкова чыгыш ясады.

Конкурста катнашуга алты 
меңнән артык кешедән гариза 
кергән. Шулар арасында төбәк 

чемпионатларында җиңүче 1500 
кешедән. Шушы кадәркүп кеше 
арасында илебез башкаласын-
да чыгыш ясау – күпкә тора һәм 
Полина куелган бурычны менә 
дигән итеп башкарды! Ул “Де-
коратив-гамәли сәнгать – Сән-
гатьле чигү” компетенциясендә 
катнашып бишенче урын алды. 
Чемпионатта Россия 84 субъек-
тыннан 900 белгеч катнашты.

Без Полина Новичкованың 
шундый киң күләмле чарада кат-
нашып югары дәрәҗәдә чыгыш 

ясавына бик шат. Аның киләчәк-
тә дә уңышларга ирешүен тели-
без! 

Гөльназ Гилязева

иткән уеннарыбызның югалуы-
на юл куймаска тиешбез.

Минем фикеремчә, тырыш-
лыгыбыз бушка китми.Безнең 
көллият студентлары һәм укы-
тучылары бердәм һәм дус яши. 
Татар теле һәм әдәбиятыннан 

тыш, башка фәннәрне рус телен-
дә өйрәнсәләр дә, саф татар те-
лендә  матур итеп аралашучы, 
шәһәр һәм район күләмендә 
төрле милли бәйрәмнәрдә,бәй-
геләрдә катнаша  алучы студент-
ларыбыз бар безнең.

Бездә күп төрле милләт сту-
дентлары белем ала. Алар үзара 
дус һәм тату яшиләр. Укытучы-
ларыбыз яңа шартларда яшәргә, 
эшләргә, сәләтле үз телен яра-
тучы шәхесләр тәрбияләү өчен 
бөтен тырышлыкларын куеп 
эшлиләр. Аларга киләчәктә дә 
уңышлар теләп калам.

Лилия Юлдашева

Безнең уңышлар!


